
 «01   նոյեմբեր  2013թ.
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐԻ 
2009 ԹՎԱԿԱՆԻ ՄԱՐՏԻ 11-Ի ԹԻՎ 325-Ա ՀՐԱՄԱՆՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ԵՎ  ԻՄՈՒՆԱԿԱՆԽԱՐԳԵԼՄԱՆ  ՀԱՐՑԵՐՈՎ  ՀԱՆՐԱՊԵՏԱԿԱՆ ԽՈՐՀՐԴԱՏՎԱԿԱՆ  ՓՈՐՁԱԳԻՏԱԿԱՆ ՀԱՆՁՆԱԺՈՂՈՎԻ ԿԱԶՄԱՎՈՐՄԱՆ ՄԱՍԻՆ

Հիմք ընդունելով Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշմամբ հաստատված Հայաստանի Հանրապետության  առողջապահության նախարարության կանոնադրության 12–րդ կետի «դ» ենթակետը և ի կատարումն Հայաստանի Հանրապետության կառավարության 2010 թվականի հունվարի 14-ի թիվ 46-Ն որոշմամբ հաստատված Իմունականխարգելման ազգային ծրագրի պահանջների` Հայաստանի Հանրապետությունում ոլորտում ապացուցողական տվյալների հիման վրա որոշումների կայացմանն աջակցելու և խորհրդատվության նպատակով.
Հ Ր Ա Մ Ա Յ Ո Ւ Մ    Ե Մ`
1. Հաստատել՝
1) Իմունականխարգելման հարցերով հանրապետական խորհրդատվական փորձագիտական հանձնաժողովի կազմը` համաձայն հավելված 1-ի:
2) Իմունականխարգելման հարցերով հանրապետական խորհրդատվական փորձագիտական հանձնաժողովի աշխատակարգը՝ համաձայն հավելված 2-ի:

3) Իմունականխարգելման հարցերով հանրապետական խորհրդատվական փորձագիտական հանձնաժողովին կից հետպատվաստումային անբարեհաջող դեպքերի հետաքննող խմբի կազմը՝ համաձայն հավելված 3-ի:
2. Ուժը կորցրած ճանաչել Հայաստանի Հանրապետության առողջապահության նախարարի 2009 թվականի մարտի 11-ի թիվ 325-Ա՝ Իմունականխարգելման հարցերով հանրապետական խորհրդատվական հանձնաժողովի ստեղծման մասին հրամանը: 

3. Սույն հրամանի կատարման հսկողությունը հանձնարարել Հայաստանի Հանրապետության առողջապահության նախարարության աշխատակազմի ղեկավար Սուրեն Քրմոյանին:

Հավելված 1
ՀՀ առողջապահության նախարարի 
2013 թվականի ----------   N ----- - Ա հրամանի

Կ Ա Զ Մ
Իմունականխարգելման հարցերով հանրապետական խորհրդատվական փորձագիտական հանձնաժողովի
	Աննա Չոբանյան
	Երևանի քաղաքապետարանի Սուրբ Աստվածամայր բժշկական կենտրոնի ինտենսիվ թերապիայի բաժանմունքի վարիչ, հանձնաժողովի նախագահ

	Գայանե Սահակյան
	Հայաստանի Հանրապետության առողջապահության նախարության իմունականխարգելման ազգային ծարգրի ղեկավար, հանձնաժողովի քարտուղար

	Վլադիմիր Դավիդյանց
	Հայաստանի Հանրապետության առողջապահության նախարության գլխավոր համաճարակաբան

	Գայանե Մելիք-Անդրեասյան
	Հայաստանի Հանրապետության առողջապահության նախարության  Համաճարակաբանության, վիրուսաբանության և 
բժշկական մակաբուծաբանության գիտահետազոտական ինստիտուտի տնօրեն

	Արա Ասոյան
	Նորք ինֆեկցիոն հիվանդանոցի տնօրեն, Հայաստանի Հանրապետության առողջապահության նախարության  գլխավոր վարակաբան

	Արծրունի Հակոբյան
	Սուրբ Գրիգոր Լուսավորիչ բժշկական կենտրոնի մանկական նյարդաբանության բաժանմունքի վարիչ, Հայաստանի Հանրապետության առողջապահության նախարության  մանկական նյարդաբան 

	Հռիփսիմե Նազարյան
	Սուրբ Գրիգոր Լուսավորիչ բժշկական կենտրոնի պետական բժշկական քոլեջի փոխտնօրեն

	Նունե Բաղդասարյան
	Երևանի պետական բժշկական համալսարանի թիվ 1 մանկաբուժության ամբիոնի վարիչ, Երևանի պետական բժշկական համալսարանի թիվ 2 մանկաբուժական կլինիկայի ղեկավար

	Կարինե Սիմոնյան
	Երևանի պետական բժշկական համալսարանի թիվ 1 մանկաբուժության ամբիոնի վարիչ, Երևանի պետական բժշկական համալսարանի թիվ 1 մանկաբուժական կլինիկայի ղեկավար

	Աննա Բալյան
	Երևանի պետական բժշկական համալսարանի մանկաբուժության ամբիոնի ասիստենտ, Երևանի պետական բժշկական համալսարանի թիվ 1 Հերացի  հիվանդանոցային համալիրի գլխավոր բժշկի ամբուլատոր գծով տեղակալ

	Անահիտ Մինասյան
	Դեղերի և բժշկական տեխնոլոգիաների փորձագիտական կենտրոն ՓԲԸ, գլխավոր փորձագետ 

	Կոնստանտին Քրմոյան
	Գրիգոր Նարեկացի բժշկական կենտրոնի նեոնատոլոգիական բաժնի վարիչ


Հավելված 2
ՀՀ առողջապահության նախարարի 
2013 թվականի ----------   N ----- - Ա հրամանի

Ա Շ Խ Ա Տ Ա Կ Ա Ր Գ
Իմունականխարգելման հարցերով հանրապետական խորհրդատվական փորձագիտական հանձնաժողովի
1. Ընդհանուր դրույթներ
1) Իմունականխարգելման հարցերով հանրապետական խորհրդատվական հանձնաժողովը կազմավորվում է հիմք ընդունելով Հայաստանի Հանրապետության կառավարության 2010 թվականի հունվարի 14-ի թիվ 46-Ն՝ «2010-2015 թվականների իմունականխարգելման ազգային ծրագիրը, իմունականխարգելման առաջնահերթ միջոցառումների ցանկը, իմունականխարգելման աշխատանքները  համակարգող հանրապետական հանձնաժողովի կազմը, պատվաստումների ազգային օրացույցը, պատվաստման կամ կանխարգելման միջազգային վկայականի ձևը և իմունականխարգելման ազգային ծրագրի խնդիրները և ակնկալվող արդյունքները հաստատելու մասին» որոշման պահանջները:
2. Հանձնաժողովի խնդիրները
1) Աջակցել և տրամադրել խորհրդատվություն Հայաստանի Հանրապետության առողջապահության նախարարությանը և Իմունականխարգելման ազգային ծրագրի ղեկավարին իմունականխարգելման ոլորտում ապացուցողական տվյալների հիման վրա որոշումների կայացման, այդ թվում` նոր պատվաստանյութերի և տեխնոլոգիաների ներդրման, առկա ծրագրի և պատվաստումների օրացույցի համապատասխանեցման ուղղությամբ:
2) Ցուցաբերել մեթոդագործնական օգնություն և խորհրդատվություն իմունականխարգելման ոլորտում քաղաքականությունների, նորմերի, ստանդարտների և գործընթացների վերաբերյալ որոշումների  կայացման ուղղությամբ:
3. Հանձնաժողովի գործառնական պարտականությունները
1) Իմունականխարգելման ոլորտում իրականացվող քաղաքականության վերլուծությունների իրականացում և օպտիմալ ազգային քաղաքականության վերաբերյալ առաջարկությունների ներկայացում:
2) Իմունականխարգելման ազգային ծրագրի գերակա խնդիրների  և դրանց հաղթահարմանն ուղղված միջոցառումների, Իմունականխարգելման ազգային ծրագրի ռազմավարությունների քննարկում և առաջարկությունների ներկայացում:
3) Անհրաժեշտության դեպքում աշխատանքային խմբերի ձևավորում՝ նոր պատվաստանյութերի և պատվաստումների ծառայությունների մատուցման գործընթացներում նոր տեխնոլոգիաների ներդրման համար ուսումնասիրությունների, հետազոտական աշխատանքների իրականացման և անհրաժեշտ նյութերի  ներկայացման նպատակով: 
4) Նոր պատվաստանյութերի ներդրման անհրաժեշտության գնահատում, առաջարկությունների ներկայացում: 
5) Պատվաստումների ազգային օրացույցի, դրա համապատասխանության և արդյունավետության քննարկում և առաջարկությունների ներկայացում: 
6) Պատվաստումների իրականացման ստանդարտների, նորմերի և գործընթացների քննարկում ու առաջարկությունների ներկայացում:
7) Հակացուցումների ցանկի քննարկում և առաջարկությունների ներկայացում:
8) Հետպատվաստումային անբարեհաջող դեպքերի փորձաքննություն, գնահատում և առաջարկությունների ներկայացում:   
9) Բարձր ռիսկի քանակակազմերի շրջանում լրացուցիչ և համաճարակաբանական ցուցումով կանխարգելիչ պատվաստումների իրականացման անհրաժեշտության գնահատում: 
10) Կառավարելի վարակիչ հիվանությունների համաճարակաբանական հսկողության ստանդարտների /այդ թվում` դեպքերի սահմանման/ քննարկում, առաջարկությունների ներկայացում:  
11) Պատվաստումներում ընդգրկվածության, կառավարելի վարակիչ հիվանդությունների, հետպատվաստումային անբարեհաջող դեպքերի մոնիթորինգի տվյալների գնահատում, խորհրդատվության տրամադրում պատվաստանյութերի որակի և անվտանգության հարցերի վերաբերյալ:  
12) Առողջապահության նախարարության, քաղաքացիական հասարակության, ադյունաբերական և դոնոր կազմակերպությունների միջև հարատև, գիտական և հավատ ներշնչող համագործակցության խրախուսում:  
4. Հանձնաժողովի կազմը

1) Հանձնաժողովը կազմավորվում է տարբեր ուղղվածության անկախ փորձագետներից՝ ՀՀ առողջապահության նախարարի հրամանի համաձայն: Հանձնաժողովի կազմում ընդգրկվում են բժշկական կրթական և գիտահետազոտական կազմակերպությունների գիտնականներ, ինչպես նաև գործնական ոլորտի  մասնագետներ:
2) Հանձնաժողովի անդամներն օրակարգի քննարկումից առաջ ներկայացնում են գրավոր հայտարարագիր՝ հանձնաժողովի կազմում մասնագիտական ծառայություններ մատուցելու ընթացքում շահերի հնարավոր բախման մասին:
3) Հանձնաժողովի աշխատանքների ընթացքում մասնագիտական խմբի կողմից ծառայությունները մատուցվում են կամավոր և անվճար հիմունքներով:

4) ՀՀ առողջապահության նախարարի հրամանով հանձնաժողովին կից կարող են ստեղծվել աշխատանքային խմբեր՝ իմունականխարգելման ոլորտին առանձնահատուկ հարցերի և խնդիրների պարզաբանման, անհրաժեշտ գրականության ուսումնասիրման և զեկույցների պատրաստման նպատակով:

5) Աշխատանքային խմբի ղեկավարը առաջադրված խնդրի վերաբերյալ զեկույցը ներակայացնում է հանձնաժողովի ղեկավարին:   

5. Հանձնաժողովի հանդիպումների անցկացման և որոշումների ընդունման կարգը
1) Հանձնաժողովի գործունեության ղեկավարումը և համակարգումն իրականացվում է հանձնաժողովի նախագահի կողմից: Նախագահն ընտրվում է հանձնաժողովի անդամների կողմից՝ ռոտացիոն սկզբունքով: Հանձնաժողովի նախագահը պաշտոնավարում է երեք տարի ժամկետով:
2) Հանձնաժողովի քարտուղարը Իմունականխարգելման ազգային ծրագրի ղեկավարն է: 
3) Հանձնաժողովի հանդիպումները գումարվում են եռամսյակը մեկ անգամ և անհրաժեշտության դեպքում արտահերթ:
4) Հանձնաժողովի եռամսյակային նիստի օրակարգը կազմվում է հանձձնաժողովի քարտուղարի կողմից հանձնաժողովի անդամների կողմից հարցերի գրավոր ներկայացմամբ` նիստից առնվազն 20-25 օր առաջ: Հանձնաժողովի քարտուղարը նիստի օրակարգը էլեկտրոնային փոստով ներկայացնում է անդամներին հանձնաժողովի հանդիպումից 1 /մեկ/ շաբաթ առաջ: 
5) Հանձնաժողովի հանդիպումների ընդհանուր կազմակերպչական հարցերի համար պատասխանատու է ՀՀ առողջապահության նախարարության Իմունականխարգելման ազգային ծրագրի թիմը՝ որպես հանձնաժողովի քարտուղարություն: 
6) Հանձնաժողովի հանդիպումներն իրավազոր են, եթե դրան մասնակցում է խմբի անդամների 2/3-ը:
7) Հանձնաժողովի որոշումներն ընդունվում են հանդիպմանը ներկա անդամների ձայների պարզ մեծամասնությամբ:

Հավելված 3

ՀՀ առողջապահության նախարարի 
2013 թվականի ----------   N ----- - Ա հրամանի

Կ Ա Զ Մ
Իմունականխարգելման հարցերով հանրապետական խորհրդատվական փորձագիտական հանձնաժողովին կից հետպատվաստումային անբարեհաջող դեպքերի հետաքննող խմբի 

	Աննա Բալյան
	Երևանի պետական բժշկական համալսարանի մանկաբուժության ամբիոնի ասիստենտ, Երևանի պետական բժշկական համալսարանի թիվ 1 Հերացի  հիվանդանոցային համալիրի գլխավոր բժշկի ամբուլատոր գծով տեղակալ, խմբի ղեկավար

	Գայանե Սահակյան 
	Հայաստանի Հանրապետության առողջապահության նախարության իմունականխարգելման ազգային ծրագրի ղեկավար

	Սվետլանա Գրիգորյան
	Հայաստանի Հանրապետության առողջապահության նախարության Հիվանդությունների վերահսկման և կանխարգելման կենտրոն ՓԲԸ

	Մարինե Կիրակոսյան
	Հայաստանի Հանրապետության առողջապահության նախարության Հիվանդությունների վերահսկման և կանխարգելման կենտրոն ՓԲԸ

	Պիրիջիդա Սիմոնյան
	Երևանի քաղաքապետարանի Արաբկիր մանկական պոլիկլինիկա

